ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԱԶԳԱՅԻՆ ՏԱՐԱԾԱԿԱՆ ՏՎՅԱԼՆԵՐԻ ԵՆԹԱԿԱՌՈՒՑՎԱԾՔՈՒՄ ԲԱԶԱՅԻՆ ԵՎ ԹԵՄԱՏԻԿ ՏԱՐԱԾԱԿԱՆ ՏՎՅԱԼՆԵՐԻ ՑԱՆԿԸ ԵՎ ԴՐԱՆՑ ՍՏԱՆԴԱՐՏԱՑՄԱՆ ՈՒՂԵՑՈՒՅՑՆԵՐԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ տարածքային կառավարման և ենթակառուցվածքների նախարարություն

	Հայտնում ենք, որ «ՀՀ-ում ազգային տարածական տվյալների ենթակառուցվածքում բազային և թեմատիկ տարածական տվյալների ցանկը և դրանց ստանդարտացման ուղեցույցները հաստատելու մասին» ՀՀ կառավարության որոշման նախագիծը (այսուհետև՝ Նախագիծ) քննարկվել է ՀՀ տարածքային կառավարման և ենթակառուցվածքների նախարարության (ՀՀ ՏԿԵՆ) և նախարարությանը ենթակա մարմինների ու ոլորտում գործող կազմակերպությունների հետ։ 

Կից ներկայացնում ենք Նախագծի վերաբերյալ ՀՀ ՏԿԵ նախարարության դիրքորոշումը՝  էներգետիկայի, ընդերքի և ճանապարհային ոլորտների մասով։  

Առդիր՝ էլեկտրոնային նյութ:  
Ներկայացվել են Նախագծի Հավելված 1-2-ի և Հավելված 3-ի վերաբերյալ Track changes գործիքի միջոցով փոփոխություններ կատարված էլեկտրոնային նյութերը։  03․03․2022 geomatics@cadastre.am
	

	ԿԱՐԾԻՔ

«Հայաստանի Հանրապետությունում ազգային տարածական տվյալների ենթակառուցվածքում բազային և թեմատիկ տարածական տվյալների ցանկը և դրանց ստանդարտացման ուղեցույցները հաստատելու մասին» ՀՀ կառավարության որոշման նախագծի վերաբերյալ

(ընդերքի ոլորտի մասով)

«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԱԶԳԱՅԻՆ ՏԱՐԱԾԱԿԱՆ ՏՎՅԱԼՆԵՐԻ ԵՆԹԱԿԱՌՈՒՑՎԱԾՔՈՒՄ ԲԱԶԱՅԻՆ ԵՎ ԹԵՄԱՏԻԿ ՏԱՐԱԾԱԿԱՆ ՏՎՅԱԼՆԵՐԻ ՑԱՆԿ»-ի 5-րդ կետում (Հավելված 1)՝ թեմատիկ տարածական տվյալների խմբում առաջարկում ենք առանձնացնել (տարանջատել), երկրաբանություն շերտից բացի, «հանքային ռեսուրսներ (օգտակար հանածոներ)» և «ընդերքօգտագործում» թեմատիկ խմբերը և/կամ ենթախմբերը: Խմբերի և ենթախմբերի առաջարկվող անվանումները ենթակա են քննարկման և խմբագրման, սակայն ներկայացված երկրաբանություն խումբը չի կարող ամբողջ ծավալով իր մեջ ներառել օգտակար հանածոների կադաստրի և ընդերքօգտագործման ոլորտի ամբողջական անհրաժեշտ տեղեկատվությունը, որքան էլ այդ շերտի համար համապատասխան պարամետրեր փորձենք մշակել:
Միևնույն ժամանակ հավելված 1-ի 6-րդ կետում ասվում է, որ «Թեմատիկ խմբերում ներկայացված տարածական (քարտեզագրական) շերտերը և հատկանիշները նվազագույն են: Ոլորտային կադաստրի լիազոր մարմինները իրենց կարիքներից և անհրաժեշտությունից ելնելով՝ կարող են ավելացնել նաև թեմատիկ խմբերին պատկանող այլ քարտեզագրական շերտեր և հատկանիշներ:», իսկ 7-րդ կետում՝ «Թեմատիկ խմբերի մեջ ներառված տարածական տվյալների վարման պատասխանատվությունը՝ սույն որոշման պահանջներին համապատասխան, կրում են ոլորտային կադաստրների լիազոր մարմինները:»:

ՀՀ տարածքային կառավարման և ենթակառուցվածքների նախարարությունը՝ ընդերքի ոլորտում լիազոր մարմինը, իրեն վերապահված ոլորտային լիազորություններն իրականացնում է ընդերքի վարչության և «Հանրապետական երկրաբանական ֆոնդ» ՊՈԱԿ-ի միջոցով, ուստի 6-րդ և 7-րդ կետերում նշված պարտականությունների և պատասխանատվության ապահովման համար ոլորտային թեմատիկ խմբերում պետք է նախատեսվեն այնպիսի տվյալների վարման գործառույթներ, որոնք չեն գտնվի այլ պետական մարմինների լիազորությունների սահմաններում: Հակառակ դեպքում անհրաժեշտություն է առաջանալու տարբեր մարմինների լիազորության շրջանակներում վարվող թեմատիկ տվյալների համատեղ վարման հնարավորությունների հարցերի լրացուցիչ քննարկման:
Նման խնդիր կարծում եմ առկա է «Արտադրություն» թեմատիկ խմբում 3.2 Հանքարդյունաբերություն շերտում, որը պահանջում է տարբեր լիազորության շրջանակների մարմինների կողմից տվյալների վարման պատասխանատվություն և կարող էր պարզապես լինել (իրենից իրականում ներկայացնել) տարբեր պետական մարմիններում վարվող համապատասխան կադաստրներից ավտոմատ գեներացմամբ տվյալների շերտ, իսկ համապատասխան մարմիններն իրենց խմբերում ազատորեն, առավել մանրամասնությամբ կվարեն համապատասխան տվյալների շերտերը: Բացի այդ Հավելված 3-ում ներկայացված շերտի հատկանիշները թույլ չեն տալիս կամ բավարար չեն հանքարդյունաբերության գործունեության ամբողջական և անհրաժեշտ տվյալների վարման համար, իսկ օգտակար հանածոների կադաստրի մասով առհասարակ բացակայում է շերտի կամ ենթախմբի կամ խմբի մասին գաղափարը և տվյալների հատկանիշների նկարագրությունը:

Բացի այդ, «Արտադրություն» թեմատիկ խմբում հանքարդյունաբերության հատվածի ֆորմատը և բնութագրերը կարծում ենք բավարար չեն թեմատիկ շերտի ամբողջական և ճիշտ տեղում բնութագրելու համար:
Ոչ պակաս խնդրահարույց է երկրաբանություն խմբում 9.2 հիդրոերկրաբանություն ենթախմբի ստորերկրյա ջրերի և աղբյուրների շերտերի առկայությունը, ներկայացված նվազագույն պարամետրերը և տվյալ դեպքում, լիազոր մարմնի պատասխանատվությունն այդ տվյալների վարման գործում: Ստորերկրյա ջուրը (քաղցրահամ և հանքային) հանդիսանում է օգտակար հանածո, որի հանքավայրերը և պաշարները հաշվառվում են ստորերկրյա ջրերի պաշարների համապատասխան հաշվեկշիռներում և ՀՀ ՕՀՊԿ-ում, որոնք վարվում են «Հանրապետական երկրաբանական ֆոնդ» ՊՈԱԿ-ի կողմից (ՀՀ ՏԿԵՆ): Սակայն ստորերկրյա քաղցրահամ ջրերի արդյունահանման առանձնահատկությունները սահմանվում են Հայաստանի Հանրապետության ջրային օրենսգրքով և դրանց օգտագործման թույլտվությունների և ծավալների մասին տեղեկատվությանը «Հանրապետական երկրաբանական ֆոնդ» ՊՈԱԿ-ը կամ ընդերքի վարչությունը չեն տիրապետում: Արդյունքում այս շերտերի տվյալների վարման ամբողջականությունը խաթարվում է և պատասխանատվությունը բաժանվում է տարբեր ոլորտային լիազոր մարմինների միջև (առնվազն՝ ՏԿԵՆ և ՇՄՆ): Հակառակ դրան, այս շերտում նախատեսված տվյալների վարման մի մասը ներկայացված է նաև 14.2.2 Ստորերկրյա քաղցրահամ ջրերի աղտոտման և մոնիթորինգ շերտում և աչքաթող է արված ոչ պակաս կարևոր, ստորերկրյա հանքային ջրերի աղտոտման և մոնիթորինգի հատվածը: Վերջինումս, կարծում ենք, անհրաժեշտություն չկար շերտում քաղցրահամ և հանքային ջրերի տարանջատման, դրա փոխարեն սահմանված հատկանիշներում անհրաժեշտ էր միայն ավելացնել ջրի տեսակի՝ քաղցրահամ կամ հանքային, հատկանիշ: Հանքային ջրերը օրենքով սահմանված կարգով նույնպես ենթակա են մոնիթորինգի և աղտոտումից պահպանման, այնպես ինչպես քաղցրահամ ջրերը:
Հակառակ ստորերկրյա քաղցրահամ ջրերի վերաբերյալ տեղեկատվության շերտերի մանրամասն տեղեկատվական հատկանիշների սահմանման, երկրաբանություն խմբում առհասարակ բացակայում է օգտակար հանածոների (մետաղական, ոչ մետաղական) մասին ենթախմբերի և ենթաշերտերի առկայությունը, բացառությամբ քաղցրահամ ջրերի:

Երկրաբանություն խումբն իր մեջ կարող է ներառել երկրաբանական կառուցվածքը՝ շերտագրություն, մագմատիզմ, տեկտոնիկա, ջրաերկրաբանություն, ինժիներական երկրաբանություն, սեյսմատեկտոնիկա, ինչպես նաև օգտակար հանածոներ, սակայն վերջինս առավել ամփոփ տեսքով, իսկ հանքային ռեսուրսների կադաստրն առավել լայն հասկացություն է և իր մեջ պարունակում է (պետք է պարունակի) առանձին խմբին և ենթախմբին բնորոշ տեղեկատվություն՝ մետաղական և ոչ մետաղական (պինդ, հեղուկ, գազային) օգտակար հանածոների մասին: Հաքային ռեսուրսների թեմատիկ խումբը/ենթախումբը կարող է նման լինել ներկայումս www.geo-fund.am-ի ինտերակտիվ քարտեզի շերտին, սակայն շատ ավելի կատարելագործված և կիրառելի ֆորմատով: Ընդերքօգտագործում շերտը կարող է մաս կազմել հանքային ռեսուրսների խմբի, որպես առանձին ենթախումբ/շերտ, սակայն այն կարող է ունենալ առավել լայն (ընդարձակ) հասանելիություն, քանի որ այնտեղ սահմանափակման ենթակա տեղեկատվություն գրեթե չկա, իսկ հանքային ռեսուրսներում տեղեկատվության որոշակի սահմանափակումներ առկա են, այդ իսկ պատճառով էլ նպատակահարմար ենք համարում «հանքային ռեսուրսներ (օգտակար հանածոներ)» և «ընդերքօգտագործում» շերտերի առանձին ներկայացումը:
Բացի այդ երկրաբանություն խմբում, խմբի հիմնական կառուցվածքը սահմանելիս սխալ ենք համարում երկրաբանության առանձին մեկ-երկու բաժինների տարանջատումը և ենթախմբերի սահմանումը: Օրինակ, երկրաֆիզիկա ենթախմբին զուգահեռ անհրաժեշտ էր տարանջատել երկրաքիմիա ենթախումբը, և այդպես շարունակ, առնվազն հաշվի առնելով երկրաբանության հիմնական ուղղությունները:
Կարծում ենք «Հանքային ռեսուրսներ» և «Ընդերքօգտագործում» ենթախմբերի և/կամ շերտերի բնութագրերի տվյալների հատկանիշների և այլ տեխնիկական պարամետրերը սահմանելիս, բացի գործող միջազգային հրահանգներում առկա բնութագրերի տեխնիկական ցուցանիշները կիրառելիս (եթե այդպիսիք կան), անհրաժեշտ է նաև ցուցաբերել ինդիվիդուալ մոտեցում և իրականացնել շերտի բնութագրերի սահմանման տեղայնացում, քանի որ մի շարք դեպքերում կարող են առաջանալ լրացուցիչ պարամետրերի ավելացման անհրաժեշտություններ պայմանավորված հանքավայր և հանքերևակում հասկացություններով, դրանց փոխադարձ կապերով, հանքավայրերի անվանումների և/կամ տեսակների փոփոխություններով, որոնք ՀՀ հանքային ռեսուրսների օբյեկտներին շատ բնորոշ են և կադաստրի հետագա կիրառելիության ապահովման տեսանկյունից կարող են հանդիսանալ կարևոր գործոն: Այստեղ անհրաժեշտ է հաշվի առնել արդեն իսկ երկար տարիների ընթացքում օգտակար հանածոների հանքավայրերի և հանքերևակումների կադաստրի (ՕՀՊԿ) և պաշարների պետական հաշվեկշռի (ՊՊՀ) վարման ընթացքում ի հայտ եկած խնդիրները և տալ համապատասխան տեխնիկական և տեխնոլոգիական ծրագրային լուծումներ:
Ողջունելի է նաև երկրաբանություն խմբում առանձին երկրաֆիզիկա ենթախմբում սեյսմատեկտոնիկայի տվյալների շերտերի ներառումը:

Քննարկվող թեմատիկ խմբերի կամ ենթախմբերի կամ շերտերի առանձնացման պահանջի հիմնավորման, դրանց ճիշտ տեղի ընտրության և բնութագրերի վերաբերյալ առաջարկում ենք ՀՀ ԿԿ-ի և ՀՀ ՏԿԵՆ-ի ընդերքի վարչության և ՀԵՖ ՊՈԱԿ-ի հետ համատեղ, կարելի է ընդգրկել նաև այլ շահագրգիռ կողմեր, հատկապես ՀՀ ԳԱԱ ԵԳԻ, կազմակերպել առանձին թեմատիկ քննարկում:
	Մասամբ է ընդունվել:
   Թեմատիկ տարածական տվյալների խմբերը ընտրվել են եվրոպական INSPIRE խմբի ուղղությունների հիման վրա։ Ոլորտային լիազոր մարմնի համապատասխան տարածական տվյալների ստանդարտացման ուղեցույցների մշակման դեպքում սույն փաստաթղթում կիրականացվեն փոփոխություններ՝ ներառելով թեմատիկ խմբի ցանկի մեջ։

   Թեմատիկ խմբի տարածական տվյալների ստանդարտացման ուղեցույցերը հիմք են հանդիսանալու տվյալ թեմատիկ շերտի տվյալների բազայի ստեղծման և կառավարման համար՝ անկախ նրանից թե քանի լիազոր մարմին է պատասխանատու տվյալ թեմատիկ շերտի համար։
   Քաղցրահամ և հանքային ջրերի տարանջատման անհրաժեշտության բացակայությամբ պայմանավորված, դրա փոխարեն սահմանված հատկանիշներում միայն ջրի տեսակի՝ քաղցրահամ կամ հանքային հատկանիշի ավելացման առաջարկությունն ընդունվել է և կատարվել է խմբագրում:



	ԿԱՐԾԻՔ

«Հայաստանի Հանրապետությունում ազգային տարածական տվյալների ենթակառուցվածքում բազային և թեմատիկ տարածական տվյալների ցանկը և դրանց ստանդարտացման ուղեցույցները հաստատելու մասին» ՀՀ կառավարության որոշման նախագծի վերաբերյալ

(ճանապարհային ոլորտի մասով)

Նախագծի Ճանապարհային ոլորտին առնչվող Նախագծի 3-րդ հավելվածի վերաբերյալ առաջարկում ենք հետևյալը։

3-րդ հավելվածի՝

1. 15.1 կետի՝

1) 3-րդ ենթակետում «աշխարհագրական» բառը փոխարինել «պայմանանիշը և» բառերով, ․
2) 5-րդ ենթակետում «ներկայացվում է» բառերից հետո լրացնել «ըստ տեղամասերի» բառը․
3) 6-րդ և 7-րդ ենթակետերը հանել․
4) 10-րդ և 11-րդ ենթակետերում «ճանապարհի» բառից հետո լրացնել «տեղամասի» բառը․
2. Աղյուսակ 1-ից հանել «Մակերես (Area)» և «Ճանապարհի լայնությունը (Road_Width)» տողերը։
	Մասամբ է ընդունվել:
Նախագծի 3-րդ հավելվածի 15.1-ին կետի 3-րդ, 5-րդ, 10-11-րդ ենթակետերը խմբագրվել են:

Ստանդարտացման ուղեցույցերը մշակվել են միջազգային ստանդարտների հիման վրա, որտեղ ճանապարհի «մակերեսը» և «լայնքը» հանդիսանում են կարևոր և անբաժանելի ցուցանիշներ։

	Հայաստանի էլեկտրական ցանցեր

Կադաստրի կոմիտեի 2022 թ. փետրվարի 2-ի N ՍԹ/939-2022 «ՀՀ-ում ազգային տարածական տվյալների ենթակառուցվածքում բազային և թեմատիկ տարածական տվյալների ցանկը և դրանց ստանդարտացման ուղեցույցները հաստատելու մասին» ՀՀ կառավարության որոշման նախագծի վերաբերյալ դիտողություններ չկան: Թերևս միակ առաջարկությունը վերաբերում է «Թեմատիկ տարածական տվյալների ստանդարտացման ուղեցույցի» 8.2.4 կետին, որտեղ անհրաժեշտ է փայտյա և մետաղական հենասյուների հետ մեկտեղ՝ նշել երակաթբետոնե էլեկտրասյուների մասին:   
	Ընդունվել է:
Նախագիծը խմբագրվել է:

	«Գազպրոմ Արմենիա» ՓԲԸ
«ՀՀ-ում ազգային տարածական տվյալների ենթակառուցվածքում բազային և թեմատիկ տարածական տվյալների ցանկը և դրանց ստանդարտացման ուղեցույցները հաստատելու մասին» ՀՀ կառավարության որոշման նախագծի լրամշակված տարբերակի վերաբերյալ ունենք հետևյալ առաջարկները.

1. թեմատիկ տարածական տվյալների ստանդարտացման ուղեցույցի (N 3 հավելված) «Ենթակառուցվածքներ» թեմատիկ խմբի 8.3 Գազամատակարարում ենթաթեմայի՝ ներառում է գազատարների, գազաբաշխիչ կայանների, ստորգետնյա պահեստների և այլ բառերից հետո, կառուցվածքների համալիրը բառերը փոխարինել ինժեներական կառույցների համալիը բառերով,

2. վերոնշյալ ուղեցույցի 8.3.1 Գազատարներ տարածական շերտից հանել 5. Ջերմաստիճան հատկանիշը: 
	Մասամբ է ընդունվել:

  8.3 կետը խմբագրվել է:
   Ստանդարտացման ուղեցույցերը մշակվել են միջազգային ստանդարտների հիման վրա, որտեղ «ջերմաստիճանի հատկանիշը» հանդիսանում է կարևոր և անբաժանելի ցուցանիշ։

	«Բարձրավոլտ էլեկտրացանցեր» ՓԲԸ
Առաջարկություններ և դիտողություններ չկան:
	

	2. ՀՀ առողջապահություն նախարարություն 
	08.02.2022 թ.

	
	N ԱԱ//2713-2022

	Առաջարկություններ և դիտողություններ չկան:
	

	3. ՀՀ արտակարգ իրավիճակների նախարարություն
	10.02.2022 թ.

	
	N 01/5/2/667-2022

	«Հայաստանի Հանրապետությունում ազգային տարածական տվյալների ենթակառուցվածքում բազային և թեմատիկ տարածական տվյալների ցանկը և դրանց ստանդարտացման ուղեցույցները հաստատելու մասին» Կառավարության որոշման նախագծի վերաբերյալ Արտակարգ իրավիճակների նախարարությունն   առաջարկում է:

Առդիր՝ 1 նիշք:
	

	Ա Ռ Ա Ջ Ա Ր Կ

«ՀՀ-ում ազգային տարածական տվյալների ենթակառուցվածքում բազային և թեմատիկ տարածական տվյալների ցանկը և դրանց ստանդարտացման ուղեցույցները հաստատելու մասին» ՀՀ կառավարության որոշման նախագծի նախագծի N 3 հավելվածում առաջարկում եմ․
1. 9-րդ կետի 9.3 ենթակետում «շրջանացման» բառից հետո ավելացնել «● սեյսմիկ ռիսկ» բառերը։

2. 9-րդ կետի 9.3 ենթակետի 9.3․2․ պարբերությունից հետո լրացնել նոր պարբերություն հետևյալ շարադասությամբ․ «9.3.3 Սեյսմիկ ռիսկ՝ շերտի միջոցով ներկայացվում է հնարավոր մարդկային, նյութական և այլ կորուստները՝ պայմանավորված ուժեղ երկրաշարժով: Շերտը ներկայացվում է պոլիգոնային տեսքով՝ հետևյալ հիմնական հատկանիշներով (աղ. 7)։

1. Արտաքին նույնականացուցիչ (Id)

2. Ռիսկի մակարդակ (Level_Of_Risk)
Ներկայացվում է տվյալ տարածքում ուժեղ երկրաշարժով պայմանավորված հնարավոր մարդկային, նյութական և այլ կորուստների մակարդակը՝ բարձր, միջին և ցածր:

3. Սկզբի ամսաթիվ (Start_Date) 

4. Վերջին ամսաթիվ (End_Date)

Աղյուսակ 7. Սեյսմիկ ռիսկի շերտի հատկանիշներ

Դաշտի անվանում (Field name)

Տվյալիտիպ

 (Data type)
Արտաքին նույնականացուցիչ (Id) 

Integer (10)

Ռիսկի մակարդակ (Level_Of_Risk )
Double (3)
Սկզբի ամսաթիվ (Start_Date)

Date

Վերջին ամսաթիվ (End_Date)

Date

Տվյալները պետք է համապատասխանեն հետևյալ տոպոլոգիական կանոնին՝

պոլիգոնային շերտերի համար պետք է բացառվեն վերադրման, միմյանց հետ հատման դեպքերը:»:
	Ընդունվել է:

Նախագիծը խմբագրվել է:

	4. ՀՀ բարձր տեխնոլոգիական արդյունաբերության նախարարություն
	18.02.2022 թ.

	
	N 01/10.1/978-2022

	Ի կատարումն Ձեր 2022 թվականի փետրվարի 2-ի թիվ ՍԹ/939-2022 գրության՝ կից ներկայացնում ենք ՀՀ բարձր տեխնոլոգիական արդյունաբերության նախարարության առաջարկությունները և դիտողությունները «ՀՀ-ում ազգային տարածական տվյալների ենթակառուցվածքում բազային և թեմատիկ տարածական տվյալների ցանկը և դրանց ստանդարտացման ուղեցույցները հաստատելու մասին» ՀՀ կառավարության որոշման նախագծի վերաբերյալ:

Առդիր՝ 1 էլ․ փաստաթուղթ:

	

	«ՀՀ-ում ազգային տարածական տվյալների ենթակառուցվածքում բազային և թեմատիկ տարածական տվյալների ցանկը և դրանց ստանդարտացման ուղեցույցները հաստատելու մասին» ՀՀ կառավարության որոշման նախագծի վերաբերյալ ՀՀ բարձր տեխնոլոգիական արդյունաբերության նախարարության առաջարկությունները և դիտողությունները.

· Նախագծում ներառված «փոստային դասիչ» հասկացությունը չի համապատասխանում «Փոստային կապի մասին» ՀՀ օրենքին: Համաձայն «Փոստային կապի մասին» ՀՀ օրենքի՝ փոստային դասիչ` փոստային կապի օբյեկտին տրվող փոստային հասցեի պայմանական թվային նիշավորում, որը գործում է Հայաստանի Հանրապետության ամբողջ տարածքում և պարտադիր է փոստային կապի օպերատորների համար:

· Առաջարկում ենք պարզաբանել՝ արդյո՞ք բազային և թեմատիկ տարածական տվյալների շերտերում ներառված հետևյալ հատկանիշները միանշանակ նույնականացուցիչներ են, թե նրանց խումբն է սուբյեկտը նույնականացնում (Վարչական շրջանի անվանում, Համայնքի անվանում, մակերես, բնակավայրի անվանում և այլն):

· Առաջարկում ենք պարզաբանել՝ արդյո՞ք բազային և թեմատիկ տարածական տվյալների խմբի տվյալների միասնական էլեկտրոնային բազայում լինելու են երկրատարածական տվյալների կառավարման թվային գործիքներ և ֆունկցիոնալ հնարավորություններ:

· Բազային և թեմատիկ տարածական տվյալների թեմատիկ խմբերի հատկանիշների ձևավորման ժամանակ գրառումների եզակիությունը ապահովելու համար անհրաժեշտ է հստակեցնել հատկանիշների ձևավորման տրամաբանական, արժեքային և կառուցվածքային կապը տվյալների թեմատիկ խմբերի տեսակների հետ:
	Ընդունվել է:
   Նախագիծը խմբագրվել է:

   Բազային և թեմատիկ տարածական տվյալների շերտերում ներառված նշված հատկանիշները նույնականացուցիչներ են:

   Ազգային գեոպորտալի գործիքները և ֆունկցիոնալ հնարավորությունները այս պահին մշակման փուլում են։

	5. ՀՀ էկոնոմիկայի նախարարություն
	21.02.2022 թ.

N 01/1920-2022

	Առաջարկություններ և դիտողություններ չկան:
	

	6. ՀՀ կրթության, գիտության, մշակույթի և սպորտի նախարարություն 
	08.02.2022 թ.

N 01/14.1/2415-2022
16.02.2022 թ.

N 01/14.1/3157-2022

18.02.2022 թ․

N 01/14.1/3533-2022

	Առաջարկություններ և դիտողություններ չկան:
	

	       Ի պատասխան 2022 թ. փետրվարի 2-ի Ձեր N ՍԹ/939-2022 գրության՝ հայտնում ենք, որ «Հայաստանի Հանրապետությունում ազգային տարածական տվյալների ենթակառուցվածքում բազային և թեմատիկ տարածական տվյալների ցանկը և դրանց ստանդարտացման ուղեցույցները հաստատելու մասին» ՀՀ կառավարության որոշման նախագծի N 3 հավելվածով հուշարձանների պահպանության ոլորտին առնչվող հատվածի մասով կարծիք ներկայացնելու համար` համապատասխան հանձնարարական է տրվել նախարարության Պատմամշակութային ժառանգության գիտահետազոտական կենտրոն ՊՈԱԿ-ին: 

     Կազմակերպության մասնագիտական կարծիքը նախարարություն ներկայացվելուց հետո այն կտրամադրենք Ձեզ:

ՀՀ կրթության, գիտության, մշակույթի և սպորտի նախարարություն («Պատմամշակութային ժառանգության գիտահետազոտական կենտրոն» ՊՈԱԿ)

. Առաջարկվում է թեմատիկ տարածական տվյալների ստանդարտացման ուղեցույցի, տարածական տվյալնների բնութագրի «5.1 Պատմության և մշակույթի անշարժ հուշարձաններ» հիմնական տարածական շերտի հատկանիշներում կատարել հետևյալ լրացումները.
1. «հուշարձանի բնույթը /հնագիտական, պատմական, քաղաքաշինական և ճարտարապետական, մոնումենտալ արվեստի/»
2.  «հուշարձանի այլ անվանումներ»
3.  «բնակավայրի» անվանումը 
4.  «հուշարձանի գտնվելու վայրի հասցեն»
5. «հուշարձանի տեսակը /օրինակ, եկեղեցի, խաչքար, աղբյուր, դամբարան, ժայռափոր մատուռ և այլն/»,
6. «Պատմության և մշակույթի անշարժ հուշարձանների պետական ցուցակի» հաստատող մարմինը
7.  «Պատմության և մշակույթի անշարժ հուշարձանների պետական ցուցակի» հաստատման  ակտի անվանումը և համարը
8.  «Պատմության և մշակույթի անշարժ հուշարձանների պետական ցուցակի» հաստատման օրը, ամիսը,  տարին
9. «Պատմության և մշակույթի անշարժ հուշարձանի պահպանական գոտիների նախագիծը» հաստատող մարմնի անվանումը
10. «Պատմության և մշակույթի անշարժ հուշարձանի պահպանական գոտիների նախագծի» հաստատման ամիսը,  տարին
11. «Պատմության և մշակույթի անշարժ հուշարձանի պահպանական գոտիների նախագիծը» կազմող կազմակերպության  անվանումը
· 2. Անհրաժեշտ է ուղեցույցում նշված «5.1 Պատմության և մշակույթի անշարժ հուշարձաններ» հիմնական տարածական շերտի հատկանիշների՝ 4-րդ, 5-րդ և 6-րդ կետերում«պատմաճարտարապետական հուշարձանի» փոխարեն գրել «պատմության և մշակույթի անշարժ հուշարձան»։ 
· 10-րդ և 11-րդ կետերի փոխարեն նշել՝ պահպանվածություն /ավերակ, կիսավեր,  կանգուն, վերականգնված, վերակառուցված/,
· 13-րդ կետում «կրոնական» բառից հետո լրացնել «և հասարակական» բառերը, իսկ «անձ» բառից հետո լրացնել «ֆիզիկական անձ» բառերը և «մասնավոր» բառը հանել: 
· Տարանջատել բնության հուշարձանը պատմության և մշակույթի անշարժ  հուշարձանից /բնության հուշարձանը պետք է մաս կազմի բնության հատուկ պահպանվող տարածքների/
· 5.3 կետում տրված սահմանափակումների բաժինը բերել պատմության և  մշակույթի անշարժ հուշարձանի ներքո /բնության հուշարձանի սահմանափակումները այլ անվանումներ ունեն և կանոնակարգվում են բնապահպանական օրենսդրական ակտերով/ :
· Ավելացնել նոր բաժին՝ «Պատմամշակութային արգելոցներ», ներառելով հետևյալ հատկանիշները՝ 
ա/ արտաքին նույնականացուցիչ
բ/ արգելոցի անվանումը 

գ/ արգելոցի տեսակը /պատմամշակութային արգելոց-թանգարան, պատմահնագիտական արգելոց-թանգարան, պատմաճարտարապետական արգելոց-թանգարան, բնապատմական արգելոց և այլն/
դ/ արգելոցի կազմավորման համար հիմք հանդիսացող իրավական ակտ ընդունող մարմնի անվանումը,  
ե/ արգելոցի կազմավորման համար հիմք հանդիսացող իրավական ակտի անվանումը և  համարը
      զ/ արգելոցի կազմավորման համար հիմք հանդիսացող իրավական ակտի ընդունման օրը, ամիսը, տարեթիվը։
	Մասամբ է ընդունվել:

   3-րդ և 4-րդ կետերում նշված ատրիբուտային տվյալները բազային տարածական տվյալների քարտեզագրական շերտերում առկա են։

	7. ՀՀ շրջակա միջավայրի նախարարություն
	16.02.2022 թ.

N 1/02.3/1153-2022

	Ի պատասխան Ձեր 2022 թվականի փետրվարի 2-ի N ՍԹ/939 և փետրվարի 7-ի N ՍԹ/1058 գրությունների՝ ներկայացնում եմ շրջակա միջավայրի նախարարության «ՀՀ-ում ազգային տարածական տվյալների ենթակառուցվածքում բազային և թեմատիկ տարածական տվյալների ցանկը և դրանց ստանդարտացման ուղեցույցները հաստատելու մասին» Կառավարության որոշման նախագծի լրամշակված տարբերակի վերաբերյալ առաջարկություններն ու դիտողությունները:

Առդիր 2 նիշք:
	

	«ՀՀ-ում ազգային տարածական տվյալների ենթակառուցվածքում բազային և թեմատիկ տարածական տվյալների ցանկը և դրանց ստանդարտացման ուղեցույցները հաստատելու մասին» Կառավարության որոշման նախագծի լրամշակված տարբերակի վերաբերյալ առաջարկություններ ու դիտողություններ

 «Բուսական և կենդանական տեսակների տարածում» թեմատիկ խումբ

1.Հավելվածի 6-րդ՝ «Բուսական և կենդանական տեսակների տարածում» թեմատիկ խմբի տարածական տվյալների բնութագրումը և էլեկտրոնային միասնական տվյալների բազայի կառուցվածքը» կետում՝ թեմատիկ խմբի մեջ անհրաժեշտ է  ներառել նաև առանձին ենթակետ՝ սնկերի տարածմանը վերաբերող տարածական շերտի տեսքով և իր հատկանիշներով (բույսերի աշխարհ շերտին և շերտի հատկանիշները բնութագրող աղյուսակին համահունչ),

2. Որոշման նախագծի № 3 հավելվածի 6-րդ՝ «Բուսական և կենդանական տեսակների տարածում» թեմատիկ խմբի տարածական տվյալների բնութագրումը և էլեկտրոնային միասնական տվյալների բազայի կառուցվածքը» կետի.

6.1 ենթակետում՝

3. 9 «Կարգավիճակ» և 10 «Վտանգվածության կարգավիճակ» հատկանիշները համապատասխանեցնել Կառավարության 2010 թվականի հունվարի 29-ի «ՀՀ կենդանիների Կարմիր գիրքը հաստատելու մասին» N 71-Ն որոշմանը,

4. 
14 «Սպառնալիքները» հատկանիշում ներառել նաև կենսաբանական ռեսուրսների օգտագործման հետ կապված բոլոր սպառնալիքները համաձայն «Կենդանական աշխարհի պետական կադաստրի վարման մեթոդական ուղեցույցը հաստատելու մասին» ՀՀ բնապահպանության նախարարի N 145-Ն հրամանի, 

5.
15 «Օգտագործման տեսակ» հատկանիշում ավելացնել օգտագործման ևս մեկ տեսակ` կրթական:

6.2 ենթակետում՝

6.
8 «Կարգավիճակ» և 9 «Վտանգվածության կարգավիճակ» հատկանիշները համապատասխանեցնել Կառավարության 2010 թվականի հունվարի 29-ի «ՀՀ բույսերի Կարմիր գիրքը հաստատելու մասին» N 72-Ն որոշմանը,

7.
«Սպառնալիքները» հատկանիշում ներառել նաև կենսաբանական ռեսուրսների օգտագործման հետ կապված բոլոր սպառնալիքները համաձայն «Բուսական աշխարհի պետական կադաստրի վարման մեթոդական ուղեցույցը հաստատելու մասին» ՀՀ բնապահպանության նախարարի N 140-Ն hրամանի:

«Բնության և պատմամշակութային հուշարձաններ» և «Բնության հատուկ պահպանվող տարածքներ» թեմատիկ խմբեր
1.
Որոշման նախագծի № 3 հավելվածի 5-րդ՝  «Բնության և պատմամշակութային հուշարձաններ» թեմատիկ խմբի տարածական տվյալների բնութագրումը և էլեկտրոնային միասնական տվյալների բազայի կառուցվածքը» կետում և 5.2 ենթակետում՝ հաշվի առնելով այն հանգամանքը, որ բնության հուշարձանները հանդիսանում են բնության հատուկ պահպանվող տարածքների կատեգորիա («Բնության հատուկ պահպանվող տարածքների մասին» օրենքի (ՀՕ-211, 27.11.2006թ.), 4-րդ հոդված») անհրաժեշտ է հանել բնության հուշարձանների վերաբերյալ տեղեկատվությունը և պատմամշակութային հուշարձանների վերաբերյալ կետը դիտարկել որպես թեմատիկ տարածական տվյալների առանձին խումբ, նույն հավելվածի 11-րդ՝ «Բնության հատուկ պահպանվող տարածքներ» թեմատիկ խմբի տարածական տվյալների բնութագրումը և էլեկտրոնային միասնական տվյալների բազայի կառուցվածքը» կետի 11.4 կետում արդեն իսկ առանձնացված է բնության հուշարձանների վերաբեյալ թեմատիկ քարտեզագրական շերտի վերաբերյալ բաժին՝ իր նկարագրությունով,

2.
Հավելվածի 5-րդ կետի 5.2 ենթակետում նշված՝ բնության հուշարձանների շերտի վերաբերյալ ներկայացված կետային կամ պոլիգոնային տեսքով հիմնական հատկանիշները անհրաժեշտ է ներառել (ադապտացնել) հավելվածի 11-րդ՝ կետի 11.4 ենթակետում բնության հուշարձանների թեմատիկ քարտեզագրական շերտի բնութագրում, այդ թվում նաև հավելվածի 5-րդ կետի 5.2 ենթակետի աղյուսակ 1-ում նշված շերտի համապատասխան հատկանիշները,

3.
Հավելվածի 11-րդ՝ «Բնության հատուկ պահպանվող տարածքներ» թեմատիկ խմբի տարածական տվյալների բնութագրումը և էլեկտրոնային միասնական տվյալների բազայի կառուցվածքը» կետի 11.2 կետում ազգային պարկերի գոտիավորման վերաբերյալ նկարագրում՝ ներառել նաև արգելավայրային գոտին («Բնության հատուկ պահպանվող տարածքների մասին»  օրենքի (ՀՕ-211, 27.11.2006թ.), 1-ին հոդված»),

4.
Հավելվածում անհրաժեշտ է ներառել որսահանդակների թեմատիկ տարածական տվյալների վերաբերյալ կետ, ներառելով նաև որսահանդակների պոլիգոնալ շերտի բնութագրումը և էլեկտրոնային միասնական տվյալների բազային կառուցվածը (Կառավարության «Կենդանական աշխարհի օբյեկտների (որսահանդակների) պահպանության, պաշտպանության, օգտագործման կարգը և որսահանդակների ցանկը հաստատելու մասին» 2016 թվականի օգոստոսի 18-ի № 860-Ն որոշում):

«Մակերևութային ջրեր» բազային խումբ

1. 
Որոշման նախագծի N 2 հավելվածի 2.2 ««Մակերևութային ջրեր» բազային խմբի տարածական տվյալների բնութագրումը և էլեկտրոնային միասնական տվյալների բազայի կառուցվածքը» բաժնում ներկայացված հասկացությունները համապատասխանեցնել Ջրային օրենսգրքի 1-ին հոդվածով սահմանված հասկացություններին։
2. 
Նախագծի N 2 և N 3 հավելվածները (ի լրումն՝ «ՀՀ-ում ազգային տարածական տվյալների ենթակառուցվածքում բազային և թեմատիկ տարածական տվյալների ցանկը և դրանց ստանդարտացման ուղեցույցները հաստատելու մասին» կառավարության որոշման նախագծի) համապատասխանեցնել ՀՀ կառավարության 2017 թվականի փետրվարի 2-ի «Ջրային ռեսուրսների պետական կադաստրի վարման կարգը հաստատելու և Կառավարության 2003 թ. հուլիսի 23-ի N 1060-Ն որոշումն ուժը կորցրած ճանաչելու մասին» N 68-Ն որոշմանը։ Համաձայն Կառավարության 02․02․2017թ․ N 68-Ն որոշման՝ ջրային ռեսուրսների պետական կադաստրը ներառում է ջրային ռեսուրսների (մակերևութային և ստորերկրյա) քանակական և որակական ցուցանիշները՝ աղյուսակային և տարածական կտրվածքով, ուստի առաջարկում եմ ՀՀ-ում ազգային տարածական տվյալների ենթակառուցվածքում բազային և թեմատիկ տարածական տվյալների ցանկը ներառի միայն ջրային ռեսուրսների (մակերևութային և ստորերկրյա) քանակական և որակական ցուցանիշների վերաբերյալ ընդհանրական տվյալները:

3. 
Կառավարության 02․02․2017թ․ N 68-Ն որոշման հավելվածով հաստատված 3-րդ բաժնի 5-րդ կետի 4-րդ ենթակետի պահանջները ապահովելու նպատակով՝ առաջարկում եմ նախագծով հաստատված հավելվածներում ներառել՝ հանրապետության հողային ֆոնդի առկայության և բաշխման (հողային հաշվեկշռի) վերաբերյալ ցուցանիշների տարածական տվյալները` ըստ մարզերի և համայնքների, այդ թվում` ջրային նպատակային նշանակության հողերն՝ ըստ գործառնական նշանակությունների, ոռոգվող հողերն ըստ նպատակային նշանակության, հողատեսքերի և սեփականության ձևերի։ 

Հավելված 3, կետ 10.  «Կլիմա» թեմատիկ խմբի տարածական տվյալների բնութագրումը և էլեկտրոնային միասնական տվյալների բազայի կառուցվածք 

1.
Աղյուսակ 1–ում օդերևութաբանական կայան շերտի հատկանիշների տվյալներում ներառված չեն Տարեկան տեղումներ (Precipitation) և Արևափայլի տևողություն (Sunshine_Duration) տարրերը, որոնք ներառված են Կլիմայական գոտի շերտի հատկանիշների մեջ՝ Աղյուսակ 2։ 

2.
Աղյուսակ 1-ում օդերևութաբանական կայանում կատարված դիտարկումներից ներառված է միայն օդի առավելագույն և նվազագույն ջերմաստիճանը, ներառված չեն օդերևութաբանական պարամետրերից՝ հորիզոնական տեսանելիությունը, ամպամածությունը, մթնոլորտային երևույթները, հողի մակերևույթի  ջերմաստիճանը, խոնավությունը, քամու ուղղությունը և արագությունը, մթնոլորտային ճնշմումը, տեղումները, արևափայլի տևողությունը, հողի տարբեր խորությունների ջերմաստիճանը, ձյան  շերտի բարձրությունը, «Դիտման ժամը»։

3.
Ներքոհիշյալ կետերը ձևակերպել հետևյալ բովանդակությամբ՝

10.1 Օդերևութաբանական կայանները կանոնավոր օդերևութաբանական դիտարկումներ կատարող կառույցներ են։ Օդերևութաբանական կայաններում իրականացվում են դիտարկումներ օդերևութաբանական տարրերի և մթնոլորտային երևույթների վերաբերյալ: Օդերևութաբանական կայաններին վերաբերող շերտը ներկայացվում է կետային տեսքով՝ հետևյալ հիմնական հատկանիշներով (աղ. 1)։

 1.
Նույնականացման համարը(Id)

    Հայաստանում գործող օդերևութաբանական կայաններն ունեն իրենց նույնականացման համարները կամ կոդերը, որոնք գրանցված են Համաշխարհային Օդերևութաբանական Կազմակերպությունում։ Նույնականացման համարները հատկացված են պատասխանատու մարմնի կողմից։ Կայանների դիտարկումների միջազգային և տեղական հաղորդման ժամանակ հիմնականում օգտագործվում է կայանի կոդը։ Կայանի կոդը եզակի նույնականացուցիչ է, ինչը կարող է օգտագործվել որպես արտաքին բանալի տարբեր հավելվածների միջոցով տարածական օբյեկտին հղում կատարելու նպատակով։ 

2.
Անվանում (Name)

   Հատուկ գոյական անուն՝ կիրառվում է կայանը անվանելու նպատակով և որպես կանոն բնակավայրերի անվանումներն օգտագործվում են օդերևութաբանական կայանի անունը որոշելու համար: Այն եզակի նույնականացուցիչ է և կարող է օգտագործվել որպես «բանալի» տարբեր հավելվածների միջոցով տարածական օբյեկտին հղում կատարելու նպատակով։

4.
Բարձրություն (Elevation) - օդերևութաբանական կայանի տեղակայման բարձրությունը(մ) ծովի մակերևույթից։

5.
X և Y կոորդինատներ (X_Coord., Y_Coord.) - օդերևութաբանական կայանի գտնվելու վայրի աշխարհագրական կոորդինատները։

10.2 Կլիմայական գոտիներից յուրաքանչյուրը տարբերվում է կլիմայի ձևավորման յուրահատուկ պայմաններով: ՀՀ-ն տիպիկ լեռնային և տարածքով համեմատաբար փոքր երկիր է, բնորոշ է  կլիմայի վերընթաց գոտիականությունը: Կլիմայական գոտիներին վերաբերող տարածական շերտը ներկայացվում է պոլիգոնային տեսքով՝ հետևյալ հիմնական հատկանիշներով (աղ. 2)։

4. Օդի առավելագույն ջերմաստիճան՝ (Max_Air_Temperature) - տվյալ կլիմայական գոտուն բնորոշ օդի բացարձակ առավելագույն ջերմաստիճանը:

5. Օդի նվազագույն ջերմաստիճան (Min_Air_Temperature) - տվյալ կլիմայական գոտուն   բնորոշ օդի բացարձակ նվազագույն ջերմաստիճանը:

- Շրջակա միջավայրի նախարարությունը, որպես պետական լիազորված մարմին, պատասխանատու է կլիմայի փոփոխության հիմնախնդիրների լուծմանն ուղղված պետական քաղաքականության մշակման ու իրականացման, ինչպես նաև ՄԱԿ ԿՓՇԿ-Ի ներքո ստանձնած պարտավորությունների կատարման համար, ներառյալ՝ ՋԳ (ջերմոցային գազերի) կադաստրների մշակումը։

Ջերմոցային գազերի ազգային կադաստրը մշակվում է՝ ըստ Կլիմայի փոփոխության փորձագետների միջկառավարական խմբի (ԿՓՓՄԽ) 2006թ․ ՋԳ ազգային կադաստրի ուղեցույցների։

Ազգային կադաստրը ներառում է 5 ջերմոցային գազերի՝ ածխածնի երկօքսիդի (CO2համ․), մեթանի (CH4), ազոտի ենթօքսիդի (N2O), ֆտորածխաջրածինների (HFC-ներ) և ծծմբի հեքսաֆտորիդի (SF6), արտանետումների/կլանումների գնահատումը՝ արտահայտված զանգվածային միավորներով և աածխածնի երկօքսիդի համարժեքով (CO2համ․)՝ կիրառելով ԿՓՓՄԽ Գնահատման երկրորդ հաշվետվությունում առաջարկված գլոբալ տաքացման ներուժի (GWP) արժեքները։

Ազգային կադաստրը ներառում է նաև պրեկուրսորների՝ ածխածնի օքսիդի (CO), ազոտի օքսիդների (NOx), ոչ մեթանային ցնդող միացությունների (ՈՄՑՕՄ) և ծծմբի երկօքսիդի (SO2), արտանետումների գնահատումները։

Ըստ (ԿՓՓՄԽ) 2006թ․ ուղեցույցի, ՋԳ ազգային կադաստրն ընդգրկում է հետևյալ սեկտորները․
· «Էներգետիկա»

· «Արդյունաբերական պրոցեսներ և արտադրանքի օգտագործում»

· «Գյուղատնտեսություն, անտառային տնտեսությւոն և այլ հողօգտագործում»

· «Թափոններ»

Ելնելով վերոգրյալից առաջարկում եմ ՋԳ ազգային կադաստրը ներառել միասնական, տարածական և կադաստրային տվյալների հավաքագրման, մշակման և օգտագործման գործընթացում։

- «Կլիմա» թեմատիկ խմբի տարածական տվյալների բնութագրումը և էլեկտրոնային միասնական տվյալների բազայի կառուցվածքում առաջարկվում է ավելացնել նաև գոլորշունակություն (մմ) (evapotranspiration, mm) ցուցանիշը, որը առանցքային նշանակություն ունի անտառաճման գոտիավորման նպատակով ի թիվս մյուս կարևոր կլիմայական ցուցանիշների։ Գոլորշունակությունը ցույց է տալիս տվյալ տեղանքի մակերեսից և առկա բուսածածկույթի կողմից տարվա ընթացքում մթնոլորտ գոլորշիացած ջրի գումարային մեծությունը (մմ)։ 

Հավելված 3, կետ 12. «Ջրագրություն» տարածական տվյալների բնութագրումը և էլեկտրոնային միասնական տվյալների բազայի կառուցվածք

12.3 կետի 3-րդ  ենթակետի՝  Մակերես (Area), համար գրել բացատրություն - «Ջրամբարի առավելագույն լցվածության ջրի հայելու մակերեսը» 
12.1 «Ջրագրություն» տարածական տվյալների խմբի մեջ մտնող տարածական շերտերը ներկայացված են հետևյալ հիմնական տարածական շերտերով՝ Գետային ցանց, Լճեր, Ջրամբարներ, Հիդրոլոգիական դիտակետեր, Գետավազաններ՝» - բացակայում են ՋԿՏ-ները։

Հավելված 3, կետ 14. «Շրջակա միջավայրի աղտոտվածություն և մոնիթորինգ» թեմատիկ խմբի տարածական տվյալների բնութագրումը և էլեկտրոնային միասնական տվյալների բազայի կառուցվածք 

Սահմանված բազային և թեմատիկ տարածական տվյալների ցանկը չի համապատասխանում իրականացվող շրջակա միջավայրի մոնիթորինգի ցուցանիշների ցանկի հետ:     

 
«Արդյունաբերություն» տարածական շերտերում գործունեության տարանջատումները առկա լինեն ըստ NACE2-ի դասակարգչի։

    
8.1 Ջրամատակարարում և ջրահեռացում - ջրային օբյեկտների մեջ բացակայում են  կեղտաջրերի մաքրման կայանները

   
 14.4 Թափոններ բաժնում ավելացնել թափոնակուտակիչի վերաբերյալ դաշտը կամ շերտը: 
         
Մակերես՝ (Area) - ներկայացվում է հողամասի մակերեսը (հա)-ինչը ճիշտ է կոշտ-պինդ թափոնների համար, հեղուկ թափոնները տեղադրվում են համապատասխան տարաներում, որոնց չափման միավորները լիտր կամ խմ է։
 15.1 Ավտոմոբիլային ճանապարհներ՝ - ցանկալի կլիներ ունենալ տրանսպորտային ծանրաբեռնվածության շերտ։

Նախագծում բացակայում են մթնոլորտ արտանետումների, ջրառի, ջրօգտագործման, կորուստների, ջրհեռացման, արտահոսքի տարեկան տվյալներին վերաբերվող շերտերը և աղյուսակները:

Հավելված 3, կետ 2. «Անտառներ» թեմատիկ խմբի տարածական տվյալների բնութագրումը և էլեկտրոնային միասնական տվյալների բազայի կառուցվածք.

2.1 կետում (Անտառներ և անտառային ռեսուրսներ) նշված է, որ ամենափոքր միավորը  քառակուսին է, սակայն ամենափոքր տարածական միավորը հատվածն է:

Աղյուսակ 1-ում ավելացնել հետևյալ հատկանիշները.

1. Քառակուսի 

2. Հատված 

3. Ծառուտի լրիվություն 

4. Ծառուտի միջին տարիք և ներկայացնել  տվյալներ՝ քառակուսու, հատվածների վերաբերյալ:

Աղյուսակ 2-ում ավելացնել հետևյալ հատկանիշները.

1.Քառակուսի 

2.Հատված 

3․ Հատման համար նախատեսված պաշարը՝ խմ-ով 

4. Հատման համար նախատեսված ծառերի քանակ

Ավելացնել նոր վերնագիր՝ 2․3 անտառվերականգնում իր հատկանիշներով՝

1.Անտառտնտեսություն 

2.Քառակուսի

3.Հատված 

4.Անտառվերականգնման տեսակը և եղանակը 

5.Մակերեսը

6. Ամսաթիվ՝ սկիզբ 

7. Ամսաթիվ՝ վերջ

 - «Անտառներ» թեմատիկ խմբերի տարածական տվյալների բնութագրմանը և էլեկտրոնային միասնական տվյալների բազայի կառուցվածքում 2.1 Անտառներ և անտառային ռեսուրսներ շերտում առաջարկվում է ավելացնել անտառամասը (հա)՝ որպես ամենափոքր տարածական միավոր, հասակային դասը, պաշարը (մ3), միջին տարիքը (տարի), տարեկան միջին աճը (մ3/հա), բոնիդետը, լրիվությունը, անտառի տիպը (ըստ հողի և ըստ խոտածածկի), ինչպես նաև անտառների հիմնական նպատակային նշանակության կատեգորիայից բացի նաև ենթակատեգորիան: 

Պաշտպանական նշանակության անտառների ենթակատեգորիաներն են (Անտառային օրենսգրքի հոդված 11)`

ա) ջրային օբյեկտների ջրապահպան գոտիների անտառները (հա).

բ) բարձր թեքության (30 աստիճանից ավել) վրա գտնվող անտառները (հա).

գ) անտառների վերին և ստորին սահմանների 200 մետր լայնությամբ տարածքը (հա).

դ) կիսաանապատային, տափաստանային, անտառատափաստանային գոտիներում աճող անտառները (հա).

ե) բուսաբանական, կենդանաբանական այգիների, դենդրոպարկերի շրջակա անտառները` 100 մետր շառավղով (հա):

Հատուկ նշանակության անտառների ենթակատեգորիաներն  են (Անտառային օրենսգրքի հոդված 12)`

ա) բնության հատուկ պահպանվող տարածքներում ընդգրկված անտառները (հա).

բ) քաղաքային և քաղաքամերձ անտառները (հա).

գ) ռեկրեացիոն և առողջարարական անտառները (հա).

դ) սահմանային, ռազմական նշանակության անտառները (հա).

ե) պատմական և գիտական արժեք ներկայացնող անտառները (հա).

զ) սանիտարական գոտիները պահպանող անտառները (հա):

Անտառային հողի գործառնական նշանակության մեջ առաջարկվում է ավելացնել այն հողատեսքերը, որոնք ներկայացված են ՀՀ գյուղատնտեսության նախարարի առ 10 օգոստոսի 2005 թվականի Անտառային տնտեսության կառավարման պլանների հրահանգը հաստատելու մասին թիվ 130-Ն հրամանի աղյուսակ 13-ում։ Մասնավորապես անտառային հողերի կազմում ընդգրկվում են անտառածածկ տարածքներ, հա (այդ թվում` միակցված անտառմշակույթներ, հա), չմիակցված անտառմշակույթներ (հա), անտառային տնկարաններ և տնկադաշտեր (հա), ինչպես նաև ոչ անտառածածկ տարածքները (հա), այդ թվում՝ նոսրուտներ (հա), հրդեհված և ոչնչացած տարածքներ (հա), հատված (չվերականգնված) տարածքներ (հա) և բացատներ (հա)։ Անտառային հողերի կազմում ընդգրկվում են նաև այլ հողատեսքեր՝ վարելահող (հա), խոտհարք (հա), արոտավայր (հա), թփուտներ (հա), ջրային տարածքներ (հա), այգիներ (հա), ճանապարհներ և անտառուղիներ (հա), շինություններ (հա), ճահճուտներ (հա), ավազուտներ (հա), քարացրոններ (հա) և այլ հողեր (հա)։  

2.2 Անտառօգտագործում - տարածական շերտում առաջարկվում է ավելացնել ծառուտի լրիվությունը, հատվող ընդհանուր ծավալը (մ3), այդ թվում շինափայտ (մ3), վառելափայտ (մ3), լիկվիդ սաղարթից (մ3), թափուկ (մ3), բնական վերաճը (հազար հատ/հա), սերմնային ծառախմբերի մակերեսները (հա), սերմնային ծառերի քանակը (հատ/հա), անտառվերականգնման եղանակը և անտառվերականգնման պատասխանատուն ցուցանիշները։ 

- «Բնության հատուկ պահպանվող տարածքներ» թեմատիկ խմբի տարածական տվյալների բնութագրումը և էլեկտրոնային միասնական տվյալների բազայի կառուցվածքում անտառային ռեսուրսներին առնչվող տեղեկատվության հավաքագրման և վերլուծության հետագա դյուրացման նպատակով առաջարկվում է կիրառել հողատեսքերի և անտառգնահատման հիմնական ցուցանիշների համադրելի ձևաչափ, որը կիրառվում է «Անտառներ» թեմատիկ խմբերի համար։  
- «Հողեր» թեմատիկ խմբի տարածական տվյալների բնութագրումը և էլեկտրոնային միասնական տվյալների բազայի կառուցվածքում առաջարկվում է ավելացնել նաև հողի  ծավալային խտություն, տ/մ3 (Soil bulk density, t/m3) ցուցանիշը, անտառային թաղիքը, տC/հա, (Litter, tC/ha), ինչպես նաև հողի օրգանական ածխածին, տC/հա (Soil organic carbon, tC/ha) ցուցանիշները։

- Որոշման նախագծում հստակ չէ, թե հարթակում ինչպես է իրականացվելու տվյալների մուտքագրումը, նախատեսվում է արդյոք գործող շտեմարանների արդիակականցում կամ ելքային տվյալների համապատասխանեցում հարթակի մուտքային տվյալներին:

- Մասնագիտական հարցերի վերաբերյալ լրացուցիչ պարզաբանումների և տվյալների բազայի ներկայացվող պահանջների հստակեցման նպատակով առաջարկվում է աշխատանքային քննարկում կազմակերպել շահագրգիռ մարմինների հետ։

Ֆայլը trackchange ֆորմատով կցվում է:
	Մասամբ է ընդունվել:
   Որսահանդակների թեմատիկ տարածական տվյալների վերաբերյալ կետ ավելացնելու վերաբերյալ հայտնում ենք, որ Թեմատիկ տարածական տվյալների խմբերը ընտրվել են եվրոպական INSPIRE խմբի ուղղությունների հիման վրա։ Ոլորտային լիազոր մարմնի համապատասխան տարածական տվյալների ստանդարտացման ուղեցույցների մշակման դեպքում սույն փաստաթղթում կիրականացվեն փոփոխություններ՝ ներառելով թեմատիկ խմբի ցանկի մեջ:

Ընդունվել է:
Չի ընդունվել:

   Թեմատիկ տարածական տվյալների խմբերը ընտրվել են եվրոպական INSPIRE խմբի ուղղությունների հիման վրա։ Ոլորտային լիազոր մարմնի համապատասխան տարածական տվյալների ստանդարտացման ուղեցույցների մշակման դեպքում սույն փաստաթղթում կիրականացվեն փոփոխություններ՝ ներառելով թեմատիկ խմբի ցանկի մեջ։
Չի ընդունվել:
Ձևակերպումն ու պահանջը անհասկանալի են։
Ընդունվել է:
Չի ընդունվել:

 Թեմատիկ տարածական տվյալների խմբերը ընտրվել են եվրոպական INSPIRE խմբի ուղղությունների հիման վրա։ Ոլորտային լիազոր մարմնի համապատասխան տարածական տվյալների ստանդարտացման ուղեցույցների մշակման դեպքում սույն փաստաթղթում կիրականացվեն փոփոխություններ՝ ներառելով թեմատիկ խմբի ցանկի մեջ։
Ընդունվել է:

Չի ընդունվել:

   Թեմատիկ տարածական տվյալների խմբերը ընտրվել են եվրոպական INSPIRE խմբի ուղղությունների հիման վրա։ Ոլորտային լիազոր մարմնի համապատասխան տարածական տվյալների ստանդարտացման ուղեցույցների մշակման դեպքում սույն փաստաթղթում կիրականացվեն փոփոխություններ՝ ներառելով թեմատիկ խմբի ցանկի մեջ։
Ընդունվել է:
Չի ընդունվել:

   Թեմատիկ տարածական տվյալների խմբերը ընտրվել են եվրոպական INSPIRE խմբի ուղղությունների հիման վրա։ Ոլորտային լիազոր մարմնի համապատասխան տարածական տվյալների ստանդարտացման ուղեցույցների մշակման դեպքում սույն փաստաթղթում կիրականացվեն փոփոխություններ՝ ներառելով թեմատիկ խմբի ցանկի մեջ։
Ընդունվել է:

Չի ընդունվել:

Թեմատիկ տարածական տվյալների խմբերը ընտրվել են եվրոպական INSPIRE խմբի ուղղությունների հիման վրա։ Ոլորտային լիազոր մարմնի համապատասխան տարածական տվյալների ստանդարտացման ուղեցույցների մշակման դեպքում սույն փաստաթղթում կիրականացվեն փոփոխություններ՝ ներառելով թեմատիկ խմբի ցանկի մեջ։
Ընդունվել է:

Չի ընդունվել:

Ձևակերպումն ու պահանջը անհասկանալի են։
Ընդունվել է:

Չի ընդունվել:

   Ազգային գեոպորտալի գործիքները և ֆունկցիոնալ հնարավորությունները այս պահին մշակման փուլում են։
   Կադաստրի կոմիտեն  «Կադաստրի կոմիտեի ղեկավարին կից ինտեգրված կադաստրի Ազգային տարածական տվյալների ենթակառուցվածքի խորհրդակցական մարմին (աշխատանքային խումբ)» շրջանակներում պատրաստ է կազմակերպել թեմատիկ խմբերի առանձին  հանդիպում-քննարկումներ։

	8. ՀՀ պաշտպանության նախարարություն
	17.02.2022 թ.

N ՊՆ/510/791-2022

	Առաջարկություններ և դիտողություններ չկան:
	

	9. ՀՀ ֆինանսների նախարարություն
	17.02.2022 թ.

N 01/11-4/2019-2021

	Առաջարկություններ և դիտողություններ չկան:
	

	10. ՀՀ ազգային անվտանգության ծառայություն 
	10.02.2022 թ.

N 11/128

	Առաջարկություններ և դիտողություններ չկան:
	

	11. ՀՀ Ոստիկանություն
	09.02.2022 թ.

N 1/21/10100-2022

	Առաջարկություններ և դիտողություններ չկան:
	

	12. Երևանի քաղաքապետարան
	11.02.2022թ.

N 01/07-14575

	Առաջարկություններ և դիտողություններ չկան:
	

	ԷԿԵՆԳ

Էկոնոմիկային նախարարի 2021 թվականի դեկտեմբերի 30-ի 1709-Ն հրամանով սահմանվել են տեխնիկատնտեսական և սոցիալական տեղեկատվության վարչատարածքային բաժանման միավորների դասակարգիչներ՝ եռաստիճան դասակարգման սկզբունքով՝ մարզ, համայնք, մարզերի, համայքների բնակավայր, Երևան քաղաքի վարչական շրջան: Ընդ որում՝ հրամանում առանձնացված են թվային և տառային ծածկագրեր մարզերի համար, ինչպես նաև առանձին դասակարգիչ: Հաշվի առնելով այն հանգամանքը, որ ներկայում շատ ՏՏ համակարգեր կիրառում են վարչատարածքային բաժանման այդ դասակարգիչները, առաջարկում ենք ստանդարտացման ուղեցույցում դրանք ևս ներառել կամ ներդաշնակեցնել ներկա ուղեցույցի հետ:
Անհրաժեշտ է նշել, որ տվյալների բազաների կապը ապահովվելու է ՀՀ կառավարության 2015 թվականի օգոստոսի 31-ի N 1093-Ն որոշման համաձայն՝ Կառավարության փոխգործելիության հարթակի միջոցով։
	Չի ընդունվել:

   Վարչատարածքային բաժանման միավորների ծածկագրերն ընտրվել են՝ հիմք  ընդունելով ՀՀ կառավարությանն առընթեր անշարժ գույքի կադաստրի պետական կոմիտեի 2009 թվականի փետրվարի 26-ի N 51-Ն «Կադաստրային քարտեզագրման աշխատանքների իրականացման հրահանգը հաստատելու մասին» հրամանը։
Ընդունվել է ի գիտություն:

	12. ՀՀ արդարադատության նախարարություն
	12.05.2022

N //20519-2022

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ 

«Հայաստանի Հանրապետությունում ազգային տարածական տվյալների ենթակառուցվածքում բազային և թեմատիկ տարածական տվյալների ցանկը և դրանց ստանդարտացման ուղեցույցները հաստատելու մասին» Հայաստանի Հանրապետության կառավարության որոշման նախագծի վերաբերյալ

 «Հայաստանի Հանրապետությունում ազգային տարածական տվյալների ենթակառուցվածքում բազային և թեմատիկ տարածական տվյալների ցանկը և դրանց ստանդարտացման ուղեցույցները հաստատելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
	

	1.Նախագծի նախաբանն անհրաժեշտ է խմբագրել՝ «հոդվածի» բառից հետո լրացնելով «1-ին մասի» բառերը: Սույն դիտողությունը բխում է «Նորմատիվ իրավական ակտերի մասին» օրենքի 14-րդ հոդվածի 3-րդ մասի պահանջներից, որոնց համաձայն՝  օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:
	Ընդունվել է:
Նախագծի նախաբանում կատարվել է լրացում: 

«Գեոդեզիայի, քարտեզագրության և տարածական տվյալների ենթակառուցվածքի մասին» օրենքի 4-րդ հոդվածը մասեր չունի, ելնելով դիտողությունից Նախագծի նախաբանը համապատասխանեցվել է «Նորմատիվ իրավական ակտերի մասին» օրենքի 14-րդ հոդվածի 3-րդ մասի պահանջներին: 

	2.Նախագծի 1-ին կետով հաստատվող հավելվածները առաջարկում ենք նախատեսել առանձին կետերի տեսքով՝ համապատասխանեցնելով վերջիններիս վերնագրերին:
	Ընդունվել է:
Նախագծի 1-ին կետով հաստատված հավելվածները նախատեսվել է առանձին կետերով:

	3.Նախագծով հաստատվող հավելված 1-ի (այսուհետ՝ Հավելված 1) 1-ին կետում տրվում է բազային տարածական տվյալների սահմանումը: Սակայն, նկատի ունենալով «Գեոդեզիայի, քարտեզագրության և տարածական տվյալների ենթակառուցվածքի մասին» օրենքի 1.1 հոդվածի 1-ին մասի 13-րդ կետի պահանջները՝ գտնում ենք, որ անհրաժեշտ է Հավելված 1-ի 1-ին կետը խմբագրել:
	Ընդունվել է:
Հավելված 1-ի 1-ին կետը խմբագրվել է:

	4. Հավելված 1-ի 5-րդ կետում նշվում է, թե թեմատիկ տարածական տվյալները ինչ խմբեր են ներառում, սակայն չի տրվում վերջինիս հասկացությունը: Հաշվի առնելով այն հանգամանքը, որ Հավելվածով տրվում է բազային տարածական տվյալների սահմանումը՝ առաջարկում ենք միասնական մոտեցում ապահովելու համար թեմատիկ տարածական տվյալների սահմանումը ևս նշել՝ հիմք ընդունելով «Գեոդեզիայի, քարտեզագրության և տարածական տվյալների ենթակառուցվածքի մասին» օրենքի 1.1 հոդվածի 1-ին մասի 14-րդ կետի պահանջները:
	Ընդունվել է:
Հավելված 1-ին 5-րդ կետը խմբագրվել է:

	5. Հավելված 1-ի 7-րդ կետով սահմանվում է, որ թեմատիկ խմբերի մեջ ներառված տարածական տվյալների վարման պատասխանատվությունը՝ սույն որոշման պահանջներին համապատասխան, կրում են ոլորտային կադաստրների լիազոր մարմինները: 

Այս առումով հայտնում ենք, որ անհրաժեշտ է նշել այն իրավական ակտը, որը լիազորել է ՀՀ կառավարությանը ոլորտային կադաստրների լիազոր մարմինների նկատմամբ սահմանել թեմատիկ խմբերի մեջ ներառված տարածական տվյալների վարման պատասխանատվությունը: 

Սույն դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջից, որի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	Մասամբ է ընդունվել:
Հավելված 1-ի 7-րդ կետում հղում է կատարվել Հայաստանի Հանրապետության կառավարության 2021 թվականի ապրիլի 8-ի N 505-Լ որոշմամբ հաստատված Ինտեգրված կադաստրի ստեղծման ռազմավարական ծրագրի 3.1 բաժնի 3.1.2-րդ կետին, որտեղ արտացոլված են ոլորտային կադաստրների, հետևաբար նաև թմատիկ շերտերի վարման հարաբերությունները կարգավորող իրավական ակտերը, որոնք, իրենց հերթին, լիազորում են համապատասխան մարմիններին: Ավելացնենք, որ նման լիազորություն համապատասխան ոլորտային մարմիններին վերապահված է նաև «Գեոդեզիայի, քարտեզագրության և տարածական տվյալների ենթակառուցվածքի մասին» օրենքի 6-7-րդ, 11-րդ և այլ հոդվածներով:

	6. «Հայաստանի Հանրապետությունում ազգային տարածական տվյալների ենթակառուցվածքում բազային և թեմատիկ տարածական տվյալների ցանկը և դրանց ստանդարտացման ուղեցույցները հաստատելու մասին» Հայաստանի Հանրապետության կառավարության որոշման նախագծով հաստատվող հավելված 2-ի (այսուհետ՝ Հավելված 2) ամբողջ տեքստի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի պահանջներին: 

Մասնավորապես, հիշյալ դրույթի 5-րդ մասի համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:

Նույն հոդվածի 9-րդ մասը սահմանում է, որ ենթաօրենսդրական նորմատիվ ակտերում կետերը, ենթակետերը և պարբերությունները վերնագրեր չեն ունենում, իսկ 10-րդ մասը՝ նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: Գլուխների և բաժինների վերնագրերը գրվում են մեծատառերով, և վերնագրերի վերջում որևէ կետադրական նշան չի դրվում:
	Ընդունվել է:
Հավելված 2-ի ամբողջ տեքստի համարակալումը համապատասխանեցվել է «Նորմատիվ իրավական ակտերի մասին» օրենքի 14-րդ հոդվածի պահանջներին:

	7. Հավելված 2-ի՝ վարչական սահմաններին վերաբերող առանձնահատկություններում նշված՝ «Տեղեկատվությունը կիրառելի է կառավարման բոլոր մակարդակներում», «Տեղեկատվությունը իրենից ներկայացնում է կառուցվածք, որը ժամանակի ընթացքում համեմատաբար կայուն է» ձևակերպումներն իրավական որոշակիության սկզբունքի ապահովման տեսանկյունից անհրաժեշտ է խմբագրել: Սույն դիտողությունը վերաբերում է նախագծով հաստատված բոլոր հավելվածներին:
	Մասամբ է ընդունվել:
   Կառավարման բոլոր մակարդակներում կիրառելիությունը բխում է բազային շերտի էությունից, որը ներկայացված է նրա սահմանման մեջ: Խմբագրվել է «Թեմատիկ տարածական տվյալների ստանդարտացման» ուղեցույցը՝ հանվել է այդ հատկանիշը: Մյուս հատկանիշը վերաբերում է այն շերտերին, որոնք ժամանակի ընթացքում չեն փոխվում կամ փոփոխության ենթարկվելը լինում է տևական ժամանակում և/կամ չնչին:

	8. Հավելված 2-ի 2-րդ էջում ««Վարչական սահմաններ» բազային խմբի տարածական տվյալներից» հետո նշված «հիմնական», ինչպես նաև «Վարչական միավորները» բառերից հետո նշված «դրանք» բառերն առաջարկում ենք հանել: 

Սույն դիտողությունը բխում է այն հանգամանքից, որ «հիմնական» բառի նշմամբ ստացվում է, որ կան տարածական տվյալների ոչ հիմնական օգտագործողներ, իսկ «դրանք» բառի անհրաժեշտությունը շարադասական տեսանկյունից բացակայում է:
	Ընդունվել է:
Հավելված 2-ը խմբագրվել է:

	9. Հավելված 2-ի 1.2-րդ գլխի 1՛՛2՛՛1՛՛ կետի 2-րդ պարբերությունում «համակարգ է» բառերն անհրաժեշտ է փոխարինել «համակարգ են» բառերով՝ նկատի ունենալով, որ շենք շինությունները օգտագործված են հոգնակի թվով:
	Ընդունվել է:
Հավելված 2-ը խմբագրվել է:

	10. Հավելված 2-ի 1.2-րդ գլխի 1՛՛2՛՛1՛՛ կետի վերջին մասում նշված «3 խմբերում» բառերն առաջարկում ենք փոխարինել «3 խմբերի» բառերով:
	Ընդունվել է:
Հավելված 2-ը խմբագրվել է:

	11. Հայաստանի Հանրապետության հողային օրենսգրքի 5-րդ հոդվածի 1-ին մասի համաձայն՝ հողամասը հողի վերգետնյա և ստորգետնյա տարածքի մասն է, որն ունի ամրագրված սահմաններ, տարածք (մակերես, ծածկագիր), գտնվելու վայր, իրավական կարգավիճակ` օրենքներով նախատեսված սահմանափակումներով հանդերձ, որոնք գրանցված և արտացոլված են անշարժ գույքի պետական միասնական կադաստրում: 

Հաշվի առնելով վերը նշվածը՝ անհրաժեշտ է Հավելված 2-ի 1.2.2 կետում նշված հողամասի սահմանումը համապատասխանեցնել Հայաստանի Հանրապետության հողային օրենսգրքի վերոնշյալ սահմանմանը:
	Ընդունվել է:
Հավելված 2-ի գլուխ 2-ի 8-րդ կետը խմբագրվել է:

	12. Հավելված 2-ի 1.2.3-րդ կետում նշվում է, որ «կադաստրային թաղամասը առանձնացված տարածքներ են, որոնք….»: Նկատի ունենալով, որ թաղամասը օգտագործված է եզակի թվով՝ անհրաժեշտ է «տարածքներ են, որոնք» բառերը փոխարինել «տարածք է, որը» բառերով:
	Ընդունվել է:
Հավելված 2-ի գլուխ 2-ի 13-րդ կետը խմբագրվել է:

	13. Հավելված 2-ի 1.4.1-րդ կետում նշվում է, որ սեփականության իրավունքի սուբյեկտ- ցույց է տալիս անշարժ գույքի սեփականության իրավունքի սուբյեկտի պատկանելիությունը: 

Մինչդեռ, ՀՀ քաղաքացիական օրենսգրքի 163-րդ հոդվածի 1-ին մասի համաձայն՝ սեփականության իրավունքը սուբյեկտի` օրենքով և այլ իրավական ակտերով ճանաչված ու պահպանվող իրավունքն է` իր հայեցողությամբ տիրապետելու, օգտագործելու և տնօրինելու իրեն պատկանող գույքը: Նույն օրենսգրքի 166-րդ հոդվածի համաձայն՝ գույքը կարող է գտնվել քաղաքացիների, իրավաբանական անձանց, ինչպես նաև Հայաստանի Հանրապետության կամ համայնքների սեփականության ներքո:

Հաշվի առնելով վերոգրյալը՝ անհրաժեշտ է Հավելված 2-ի 1.4.1-րդ կետը խմբագրել:

Այս համատեքստում անհրաժեշտ է խմբագրել 2-րդ կետում նշված «Ներկայացնում է թե տվյալ անշարժ գույքը ինչ սուբյեկտի է պատկանում» հասկացությունը, ինչպես նաև «պետական» և «համայնքային» բառերը փոխարինել «պետությանը» և «համայնքին» բառերով:
	Ընդունվել է:



	14. Հավելված 2-ի 1.6 բաժնում նշված «միանշանակորեն» բառն անհրաժեշտ է հանել:
	Չի ընդունվել:
Քանի որ տվյալ ձևակերպումը բխում է «Գույքի նկատմամբ իրավունքների պետական գրանցման մասին» օրենքի 2-րդ հոդվածի 1-ին մասի 5-րդ պարբերությունից:

	15. Հավելված 2-ի 1.6 բաժնի 1-ին կետում նշվում է հասցեի արտաքին նույնականացուցիչը, սակայն խոսվում է օբյեկտի արտաքին նույնականացուցչի մասին: 

Բացի այդ, հարկ է նկատի ունենալ, որ «Նորմատիվ իրավական ակտերի մասին» օրենքի 14-րդ հոդվածի 9-րդ մասի համաձայն՝ նորմատիվ ակտերում կետերը, ենթակետերը և պարբերությունները վերնագրեր չեն ունենում: Սույն դիտողությունը վերաբերում է Հավելված 2-ի ամբողջ տեքստին:
	Ընդունվել է:


	16. Նույն բաժնի 2-րդ կետում նշվում է, որ տարածքային կառավարում իրականացնելու համար երկիրը բաժանում են մասերի, այսինքն՝ կատարում են վարչատարածքային բաժանում:

«Հայաստանի Հանրապետության վարչատարածքային բաժանման մասին» օրենքի 2-րդ հոդվածի համաձայն՝ Հայաստանի Հանրապետության տարածքը բաժանվում է տասը մարզի:

Հիմք ընդունելով վերը նշվածը՝ հայտնում  ենք, որ անհրաժեշտ է համապատասխան կարգավորումը խմբագրել:
	Ընդունվել է:
   Նախագիծը խմբագրվել է հետևյալ կերպ. «Մարզի անվանում (Name of the region). «Հայաստանի Հանրապետության վարչատարածքային բաժանման մասին» օրենքի 2-րդ հոդվածով նախատեսված մարզի անվանում»:

	17. «Հայաստանի Հանրապետությունում ազգային տարածական տվյալների ենթակառուցվածքում բազային և թեմատիկ տարածական տվյալների ցանկը և դրանց ստանդարտացման ուղեցույցները հաստատելու մասին» Հայաստանի Հանրապետության կառավարության որոշման նախագծով հաստատվող հավելված 3-ի (այսուհետ՝ Հավելված 3) ամբողջ տեքստի համարակալումն անհրաժեշտ է խմբագրել՝ համապատասխանեցնելով «Նորմատիվ իրավական ակտերի մասին» օրենքի 14-րդ հոդվածի պահանջներին (տե՛ս եզրակացության 3-րդ կետը):
	Ընդունվել է:
Հավելված 3-ի ամբողջ տեքստի համարակալումը համապատասխանեցվել է «Նորմատիվ իրավական ակտերի մասին» օրենքի 14-րդ հոդվածի պահանջներին:

	18. Հավելված 3-ով տարածական տվյաներին տրված բնորոշումն անհրաժեշտ է համապատասխանեցնել «Գեոդեզիայի, քարտեզագրության և տարածական տվյալների ենթակառուցվածքի մասին» օրենքի 1.1 հոդվածի 1-ին մասի 11-րդ կետին, որի համաձայն՝ տարածական տվյալները տարածական օբյեկտների վերաբերյալ տվյալներ են, որոնք ներառում են տեղեկություններ դրանց ձևի, տեղադիրքի և հատկությունների մասին և սահմանված տարածաժամանակային կոորդինատային համակարգում ունեն որոշակի տեղադիրք:
	Ընդունվել է:

	19. Հավելված 2-ի, Հավելված 3-ի ամբողջ տեքստում «Marz Name» բառերն անհրաժեշտ է փոխարինել «Name of the region» բառերով: Այս համատեքստում հարկ ենք համարում նշել, որ անհրաժեշտ է Նախագծով հաստատված հավելվածներում օգտագործված անգլերեն հասկացությունները վերանայել՝ նկատի ունենալով «Նորմատիվ իրավական ակտերի մասին» օրենքի 10-րդ հոդվածի 2-րդ մասի պահանջը, որի համաձայն՝ նորմատիվ իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, ինչպես նաև թարգմանության ոչ ենթակա իրավական, ֆինանսական, տեխնիկական և այլ տերմինները (եզրույթները) գրվում են հայերեն տառադարձությամբ: Անհրաժեշտության դեպքերում հայերեն հապավումների կամ տերմինների հետ փակագծերում կարող են կիրառվել նաև լատիներեն կամ օտարալեզու հապավումներ կամ տերմիններ:
	Մասամբ է ընդունվել:
   Հավելված 2-ը և Հավելված 3-ը խմբագրվել են՝ «Marz Name» բառերը փոխարինվել են  «Name of the region» բառերով: Ավելացնենք, որ «Նորմատիվ իրավական ակտերի մասին» օրենքի 10-րդ հոդվածի 2-րդ մասի պահանջ, այն է՝ անհրաժեշտության դեպքերում հայերեն հապավումների կամ տերմինների հետ փակագծերում կարող են կիրառվել նաև լատիներեն կամ օտարալեզու հապավումներ կամ տերմիններ, պահպանված է:

	20. Հավելված 3-ի 2-րդ բաժնի 12-րդ կետով նախատեսվում է, որ սեփականության իրավունքը ցույց է տալիս անտառների և անտառային հողերի նկատմամաբ սեփականության իրավունքը (պետական, համայնքային և մասնավոր)։

Մինչդեռ, ՀՀ քաղաքացիական օրենսգրքի 163-րդ հոդվածի 1-ին մասի համաձայն՝  սեփականության իրավունքը սուբյեկտի` օրենքով և այլ իրավական ակտերով ճանաչված ու պահպանվող իրավունքն է` իր հայեցողությամբ տիրապետելու, օգտագործելու և տնօրինելու իրեն պատկանող գույքը: Նույն օրենսգրքի 166-րդ հոդվածի համաձայն՝ գույքը կարող է գտնվել քաղաքացիների, իրավաբանական անձանց, ինչպես նաև Հայաստանի Հանրապետության կամ համայնքների սեփականության ներքո:

Հաշվի առնելով վերը նշվածը՝ հայտնում ենք, որ անհրաժեշտ է Հավելված 3-ի 2-րդ բաժնի 12-րդ կետը խմբագրել:
	Ընդունվել է:
   Խմբագրվել է հետևյալ կերպ.   «Սեփականության իրավունք (Property_Right) ցույց է տալիս, թե անտառները և անտառային հողերի ում սեփականության ներքո են (պետության, համայնքի, ֆիզիկական կամ իրավաբանական անձանց)»։

	21. Հավելված 3-ի 11-րդ բաժնում՝ «Ազգային պարկ»-ի, «Պետական արգելավայր»-ի և «Պետական արգելոց»-ի սահմանումներն անհրաժեշտ է համապատասխանեցնել «Բնության հատուկ պահպանվող տարածքների մասին» օրենքի 1-ին հոդվածի 1-ին, 25-րդ և 26-րդ կետերին:
	Ընդունվել է:

	22. Հավելված 3-ի 11-րդ բաժնի 16-րդ  կետում նշվում է, որ հուշարձանի տեսակը ցույց է տալիս բնության հուշարձանն ինչ տեսակ ունի: Այս առումով գտնում ենք, որ անհրաժեշտ է վերոնշյալ դրույթը վերաձևակերպել՝ պահպանելով հայերենի շարադասական կանոնները: Սույն դիտողությունը վերաբերում է Նախագծով հաստատված հավելվածների համանման այլ կարգավորումներին: 
	Չի ընդունվել:
   Նույն կետում մասնավորեցվում են տեսակները՝ երկրաբանական, ջրաերկրաբանական, ջրագրական, կենսաբանական, բնապատմական: Տվյալ կոնտեքստում մնացած կարգավորումները նույնպես որոշակի են:

	23.  Հավելված 3-ի 12.2-րդ կետով նախատեսվում է հետևյալը.
«Լճեր- տարածական շերտ ներկայացվում է պոլիգոնային տեսքով,իսկ շերտի համար կիրառելի են հետևյալ հատկանիշները»:

Հաշվի առնելով այն հանգամանքը, որ վերը նշված կարգավորման բովանդակությունն անհասկանալի է՝ հայտնում ենք, որ համապատասխան կարգավորումն ունի խմբագրման կարիք:
	Չի ընդունվել:

   Հանդիսանալով մակերեսային տարածական օբյեկտ, այն քարտեզագրական շերտում պետք է արտացոլված լինի համապատասխան սահմանագծերով՝ պոլիգոնով:

	24. «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջներին, որոնց համաձայն՝  փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:

Վերոգրյալ իրավակարգավորման բովանդակությունից պարզ է դառնում, որ նորմատիվ իրավական ակտի ընդունման հիմնավորման ճիշտ կառուցվածքն ու բովանդակությունն ունեն առանցքային և կարևոր նշանակություն, հետևաբար նորմատիվ իրավական ակտի հիմնավորման մեջ պետք է ներառել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը: Այնինչ, տվյալ դեպքում նախագծին կից ներկայացված հիմնավորումից հնարավոր չէ լիարժեք ձևով գնահատել ներկայացված կարգավորումների արդյունավետությունը, քանի որ բացակայում են ընթացիկ իրավիճակի, խնդիրների, տվյալ բնագավառում իրականացվող քաղաքականության, առաջարկվող իրավակարգավորման նպատակի բնույթի և ակնկալվող արդյունքի համապատասխան վերլուծությունները, ինչը, սակայն, էական նշանակություն ունի ներկայացված առաջարկությունների հիմնավորվածությունը գնահատելու համար:

Հաշվի առնելով վերոգրյալը՝ հայտնում ենք, որ նախագծին կից ներկայացված հիմնավորումն անհրաժեշտ է վերանայել:
	Ընդունվել է:
Նախագծի հիմնավորումը խմբագրվել է:


* Ծանոթություն. Կադաստրի կոմիտեի 2022 թվականի թետրվարի 2-ի N ՍԹ/939-2022 գրությամբ ներկայացված «ՀՀ-ում ազգային տարածական տվյալների ենթակառուցվածքում բազային և թեմատիկ տարածական տվյալների ցանկը և դրանց ստանդարտացման ուղեցույցները հաստատելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեից կարծիք չենք ստացել:

